
UZLUKSIZ TA’LIM MILLIY О‘QUV DASTURI ASOSIDA AMALIY 

FANLARNI О‘QITISH NAZARIYASI 

Z.YO’LDOSHEVA 

Qashqadaryo viloyati, Kasbi tumani 9- umumiy  

õrta ta’lim maktabining boshlanģich sinf õqituvchisi  

 

Annotasiya:  Maqola Uzluksiz ta’lim Miiliy о‘quv dasturi asosida amaliy fanlarni 

о‘qitish nazariyasi xususida  bо‘lib,  unda  Amaliy fanlar о‘quv dasturining  mazmun-

mohiyati va amaliy fanlarni о‘qitish nazariyasi haqida ma’lumotlar berilgan. 

Kalit sо‘zlar: Amaliy fan, musiqa, tasviriy san’at, chizmachilik, texnologiya, jismoniy 

tarbiya. 

 

Fan va texnologiyalar taraqqiyotining jadallik bilan amalga oshishi, raqamli 

iqtisodiyotga oʻtish bilan bogʻliq jarayonlar yangi ijtimoiy-iqtisodiy, siyosiy va madaniy 

oʻzgarishlarni keltirib chiqarmoqda. Bu esa, oʻz navbatida, globallashuv va integrallashuv 

sharoitida barcha sohalarda kuchli raqobat muhitini shakllantirib, pirovardida taʼlim 

sohasiga nisbatan yangi talablarni qoʻymoqda. 

Prezidentimiz nutqida keltirilganidek, dunyo miqyosidagi keskin raqobatga bardosh 

bera oladigan Milliy taʼlim tizimini yaratish zarurati paydo boʻldi. Shuningdek, umumiy 

oʻrta taʼlimni yangi rivojlanish bosqichiga koʻtarish maqsadida ilgʻor milliy va xorijiy 

tajribalar, xalqaro baholash dasturlari talablarini inobatga olgan holda oʻquv dasturlari, 

oʻqitish metodikasi va taʼlim sifatini baholash tizimini takomillashtirish vazifalari belgilab 

berildi. 

Uzluksiz ta’lim Milliy oʻquv dasturi 6 komponent – umumiy oʻrta taʼlimning malaka 

talablari, umumtaʼlim fanlarining konsepsiyalari, oʻquv reja, fanlarning oʻquv dasturlari, 

oʻqitish metodologiyasi va baholash tizimidan iborat.  

Uzluksiz ta’lim Milliy oʻquv dasturining barcha komponentlari takomillashtirildi va 

uning asosida 2021-2022-o‘quv yilidan boshlab 1-, 2-sinflar uchun toʻliq toʻplamda, 

yangidan joriy etiladigan fanlar boʻyicha 1–6-sinflar darsliklarining yangi avlodi yaratildi. 

Uzluksiz ta’lim Milliy oʻquv dasturi 2021-2022 oʻquv yilidan boshlab bosqichma-bosqich 

tajriba-sinovdan oʻtkazilib, 2026-2027 oʻquv yiliga qadar toʻliq amaliyotga joriy etilishi 

kutilmoqda. 

О‘quvchilarni ma’naviy dunyosini boyitish, borliqni idrok etishda uning yaxlitligi, 

takrorlanmasligi va uyg‘unligini anglash, hayotiy tasavvurini amaliy faoliyatida ifodalash 

orqali tafakkurini о‘stirish, ijodkorlikni rivojlantirish, innovatsion g‘oyalarni yaratish 

hamda kundalik hayotga tatbiq etishga о‘rgatish amaliy fanlar blok-moduli orqali amalga 

oshiriladi. Shuningdek, о‘quvchilarni ma’naviy, badiiy, axloqiy madaniyatini rivojlantirib, 

ijodiy mahorat, badiiy-estetik didini о‘stirishda, kasb-hunarga yо‘naltirish bilan birga, 

jismonan baquvvat bо‘lib, sog‘lom turmush tarziga amal qilish, vatanparvarlik ruhida 

tarbiyalash va harbiy xizmatga tayyorlash, hayotiy kо‘nikmalarni rivojlantirish amaliy 

fanlar tarkibida olib boriladi.  

Hozirgi kunda yangiliklar, yuqori texnikaviy-texnologik innovatsiyalar, ma’lumotlar 

oqimining о‘sib borishi hayotning barcha jabhalarida tо‘rtinchi texnologik inqilobni yuzaga 

keltirmoqda. Shaxsning qiziqishlari va jamiyatning talablari о‘zgarmoqda. Kundalik 

hayotni ilmiy-tadqiqot, texnika taraqqiyoti konsepsiyalari bilan ta’limning integrativ 

yondashuvini STEAM ta’limini joriy etadi. Bunday yondashuvdan maqsad - ta’lim berish 

orqali butun dunyo taraqqiyoti va iqtisodiyotining barqaror rivojlanishini ta’minlashda 

maktab, jamoatchilikni jalb qilib, ilmiy savodxonlik, raqobatbardoshlikni targ‘ib qilishga 

qaratilgan. Ilgari mehnat darslarida qizlar faqat fartuk tikishni, о‘g‘il bolalar yog‘ochga va 

metallga ishlov berishni, tasviriy san’at va chizmachilik darslarida rasm va chizmalar, qalam 

bilan qо‘lda chizishni о‘rganishgan bо‘lsa, hozirga kunda buning о‘zi yetarli bо‘lmay qoldi. 

Bugungi kunda butun dunyo maktab о‘quvchilarini robototexnika, modellashtirish, 

konstruksiyalashtirish, programmalashtirish, 3D-loyihalashtirish va boshqa kо‘plab 

yangiliklar qiziqtirmoqda. Bunday qiziqishlarni amalda sinab kо‘rish uchun yanada 

murakkabroq bilim, kо‘nikma, malakalarni egallash va kompenesiyalarni shakllantirish 

zarur bо‘ladi. Bu о‘rinda nafaqat bilish va uddalay olish, balki tadqiqot olib borish va ixtiro 

qilish talab etiladi. STEAM ta’limi DTS asosida beriladigan bilim, kо‘nikma va 

malakalarning ilmiy jihatdan qanday qilib kundalik hayot bilan bog‘liqligini kо‘rsatish 

orqali sinfdagi dars mashg‘ulotlari va maktabdan tashqari ta’lim jarayonida о‘quvchilarning 

о‘quv tadqiqotlarini о‘tkazish, tajribalarni bajarib kо‘rish, loyihalashtirishga yо‘naltirilgan 

ijodkorligini tarbiyalash, yangiliklar yaratishga bо‘lgan qiziqishlarini rivojlantirishga 

qaratilgan.        

Musiqa madaniyati о‘quv predmeti о‘quvchilarning ma’naviy, badiiy va axloqiy 

madaniyatini rivojlantirishga, milliy g‘urur va vatanparvarlik tarbiyasini amalga oshirishga, 

ijodiy mahorat, nafosat va badiiy didni о‘stirishga xizmat qiladi. Shuningdek, о‘zbek, 

klassik va zamonaviy san’at haqidagi boshlang‘ich bilimlarni о‘zlashtirishga, musiqiy 

asarlarni tinglab tushunish bо‘yicha bilim, kо‘nikma va malakalarni egallash hamda hayotda 

qо‘llay olish layoqatini shakllantirish kо‘zda tutilgan.  

Tasviriy san’at о‘quv predmeti о‘quvchilarda tasviriy savodxonlikni rivojlantirishga, 

badiiy-estetik tafakkur va emotsional sezgirlikni о‘stirish orqali ijtimoiy hayotda zarur 

bо‘lgan bilimlarni egallashga xizmat qiladi.  

Chizmachilik о‘quv predmeti о‘quvchilarning grafik savodxonligi, fazoviy tasavvuri 

va tafakkurini rivojlantirishga, texnik detal va buyumlarning chizmalarini о‘qish va uni 

tuzish qobiliyatlarini shakllantirishga xizmat qiladi. Shuningdek, о‘quv predmeti 

о‘quvchilarning fazoviy tasavvurini rivojlantirishga alohida e’tibor qaratiladi.  

Texnologiya о‘quv predmeti о‘quvchilarda texnik ijodkorlikni, qobiliyatni, tafakkurni 

rivojlantirish, dars jarayonida tabiiy, metall va metallmas materiallarga texnologiya asosida 

ishlov berish usullarini о‘rgatish orqali kasb-hunarga yо‘naltirishni yanada kuchaytirish, 

hunarmandchilik asoslari, ishlab chiqarish va rо‘zg‘orshunoslik asoslari, elektrotexnika 

ishlari, elektronika asoslari, ijodiy loyiha tayyorlash texnologiyasi, kasb-hunarga yо‘llash 

bо‘yicha о‘zlashtirgan bilim, kо‘nikma va malakalarini hayotda qо‘llay olish layoqatini 

shakllantirishni kо‘zda tutgan.  

О‘quv predmetini о‘qitish orqali о‘quvchilarning texnik ijodkorlik qobiliyati, kreativ 

kо‘nikmalarini rivojlantirishga alohida e’tibor qaratiladi. 

Jismoniy tarbiya о‘quv predmeti о‘quvchilarni jismonan sog‘lom, baquvvat, vatanga 

sadoqatli bо‘lish ruhida tarbiyalash orqali jismoniy sifat: kuch, tezlik, chaqqonlik, 

chidamlilik hamda egiluvchanlik malakalarini rivojlantirish, о‘quvchilarning salomatligini 

saqlash, ularning jismonan yetuk bо‘lib yetishishi uchun shart-sharoitlar yaratish va 

mashg‘ulotlarda xavfsizlik qoidalariga rioya qilish kо‘nikmalarini rivojlantirishga xizmat 

qiladi.  

Chaqiruvga qadar boshlang‘ich tayyorgarlik о‘quv predmetini о‘qitishda 

о‘quvchilarga harbiy qasamyod, harbiy ish asoslarini, zaruriy harbiy bilimlar va amaliy 

kо‘nikmalar, shuningdek, harbiy chiniqish, ruhan bardam bо‘lish, fuqaro himoyasi va tibbiy 

bilim asoslarini egallash hamda ularni hayotda qо‘llay olish layoqatini shakllantirish kо‘zda 

tutilgan. 

Amaliy fanlar blokidagi fanlar о‘zaro ona tili va adabiyot, matematika, biologiya, 

kimyo, fizika, geografiya va boshqa fanlar bilan bog‘lab о‘qitiladi. Dars jarayonida quyidagi 

fan yо‘nalishlari bilan о‘zaro aloqalar amalga oshiriladi: Ona tili va adabiyot darslarida 

amaliy fanlar blokiga oid atamalar bilan sо‘z boyligi boyitiladi, og‘zaki va yozma nutq 

birligi orqali atamalar qо‘llaniladi; Tarix darslarida milliy an’analar, urf-odatlar, о‘zbek va 

jahon san’ati tarixi, sport turlarining kelib chiqish va rivojlanish tarixi, harbiy san’at tarixi 

bilan tanishadilar; Matematika darslarida turli matematik о‘lchovlar, bolalar fikrlash 

qobiliyatini rivojlantirish va hisob-kitoblardan foydalanadilar; Geometriya darslarida yassi 

va fazoviy hajmiy shakllar: diagonal, tо‘rtburchak, parallelepiped va tekis prizma, piramida, 

silindr, konus va sharlarni simmetriyasini о‘rganadilar; Fizika darslarida mexanik harakat, 

kinematikaning asosiy tushunchalari, mexanik ish va kinetik energiya, mexanik ish va 

potensial energiyalarni qо‘llash, yorug‘-soya munosabatlari, mexanik, dinamik, statik 

harakatlar, ballistika, spektr ranglarning hosil bо‘lish qonuniyatlaridan foydalanadilar; 

Kimyo darslarida metallar va ularning birikmalari, eng muhim materiallar va ularni ishlab 

chiqarish asoslari, bо‘yoqlar, kimyoviy qurollar, portlovchi moddalar, ularning turlari va 

xususiyatlarini biladilar; Biologiya darslarida jonzotlar, hasharotlarning plastik-anatomik 

tuzilishi va о‘simliklarning turlari zaharlovchi moddalar, organizmda moddalarning 

almashinuvi, hamda ranglarini о‘rganadilar; Geografiya darslarida dunyodagi tabiiy 

resurslarni olinishi va qо‘llanishi hamda iqtisodiyotda tutgan о‘rni, tabiat va uning 

elementlarini (osmon, tog‘lar, adirlar, kengliklar, daraxtlar, daryolar va h.k.) geografik 

joylashuvi, topografik xaritalarni о‘qish, haqidagi ma’lumotlardan foydalanadilar; 

Informatika darslarida о‘rganilgan turli grafik dasturlarga innovatsion yondashgan holda, 

tasvirlar, formatlar, raster tasvirlar, ularning parametrlaridan foydalanishni, tasvir 

maydonlarini tanlashni, chizmalar chizishni, qо‘shinlarni avtomatik ravishda boshqarish 

asoslarini, diagramma tuzishni о‘rganadilar.  

